
COOPERATIVA RIBEROUTES 

Xaquín Rodrigo MOLINOS BARREIRO 

Cooperativa Riberoutes 

Unha breve historia da Cooperativa Riberoutes e a súa actuación no sector marisqueiro. Unha crítica da Confra- 
ría como modelo de explotación dos recursos e unha chamada á Administración para organiza-lo sector de vez. 

Nacido na Serra de Outes o día vintedous de febreiro de mil novecentos trinta e 
catro, toda a miña vida profesional tense desenvovido na pesca de baixura e no ma- 
risqueo. A miña adicación plena e ininterrumpida desenvolveuse dende o ano cin- 
cuenta e catro ata a data no lugar onde resido -o Freixo- Outes, porto na Ría de Mu- 
ros - Noia, zona marisqueira por excelencia. 

Como profesional, xunto a outros compañeiros, fundamos no ano de mil nove- 
centos setenta e cinco a Cooperativa “RIBEROUTES” con douscentos vintetrés so- 
cios, todos eles mariscadores e veciños da mesma localidade; fumo-los pioneiros 
das vendas dos nosos productos na forma directa eliminando intermediarios e outras 
fórmulas, acadando resultados moi satisfactorios, sendo JEALSA, en Boiro, a pri- 
meira conserveira receptora. Así fumos adquirindo coñecementos e experiencia no 
sector, recoñecendo que as Cooperativas son as únicas entidades dignas de crédito e 
de confianza para os traballadores en réxime asociativo, amosando que crean postos 
de traballo e que a administración das mesmas non deixa lugar a dúbidas, contraria- 
mente ó que ocorre coas Confrarías, inimigas declaradas do espíritu cooperativo. 

Das confrarías de pescadores, tiña moito que dicir e falar e non para ben, ainda 
que se ben é certo non todas poden ser xulgadas do mesmo xeito. Desgraciadamente 

todas estas entidades, podo dicilo abertamente e sen lugar a erros, ríxense por uns 

estatutos que son totalmente antidemocráticos e anticonstitucionais como amosan 
tódolos articulados; repito unha vez máis que por experiencia durante cinco anos ó 
frente da Confraría de Noía como Patrón Maior, só o labor rutinario era, é e será tra- 

mitación de informes burocráticos sen pensar en mellora-la situación dos traballado- 
res dos distintos sectores que a compuñan. Ademais todo o progreso en programas 
que o cabildo quixera estudiar, tiña e ten que pasar polo visto bo do conselleiro de 

turno. Hoxe máis que nunca está demostrado que as Confrarías son entidades arcai- 

cas, entelequias que a curto ou longo prazo, terán que ser absorvidas polo seu mal 

funcionamento e estructuración. O que si podemos afirmar é que son niños de per-

soas con protagonismos persoais e políticos, apoiando ó conselleiro de turno ou ó 

partido no que milita o patrón maior e cabildos. Recoñecimos fai tempo que estas 

entidades non son aceptadas por ningún dos sectores que a compoñen, realidade que 

se ve ainda máis claramente cando no noso Mercado Común tampouco son recoñe- 

cidos; por todo isto é xusto recoñecer que na política que se leva adiante no noso 

goberno autónomo, non existe a valentía, nin o coraxe, nin a intelixencia e tampou- 
co o consenso para anovar, reestructurar ou eliminar as devanditas entidades e reem- 

plazalas por outras con máis seriedade, máis responsabilidade e máis credibilidade 

como as Organizacións de Productores e as Cooperativas. Fai moitos anos que se 

leva pedindo que se lexislen novas normas sobre as Confrarías pero ninguén ten a 

suficiente valentía para facelo e o que se está a demostrar unha vez máis é o favor 

do voto, polo que parece claro que os señores Conselleiros se aferran ás súas poltro- 

nas para que non lles tambaleen. 

Por outra banda estámonos a dar conta que as mesmas formas e os mesmos sis- 

temas do antigo Plan Marisqueiro séguense a realizar en tódalas Rías sen acadar ni- 

veis maiores de producción, ó contrario retrocedendo moi notablemente a pesares 

das cantidades millonarias de subvencións que se reparten en tódalas Confrarías, 

voltando a repeti-la captura de votos. É triste ver millóns e millóns de metros cadra- 

dos nas nosas rías abandonados e sen producir como dende fai máis de vinte anos 

cando as nosas praias e bancos naturais estaban en pleno rendemento e todo o que 

se producía era froito da propia natureza e sen necesidade de axudas ou propagan- 

das como hoxe se intenta enganar ó sector marisqueiro. Se voltaramo-la vista a atrás 

daríamonos conta, os que por experiencia vivimo-los cambios, que o noso sector 

non ten progresado en nada e é triste ver os moitos kilómetros de costa que bañan a 

nosa Galicia infrautilizados, cando se se reforzasen moitas das leis que se levan ó 

parlamento pensando tamén un pouco no noso sector, as cousas variarían, pero nin- 

gún dos parlamentarios se preocupa polo ensino, orientación, información e divul- 

gación do Cooperativismo. 

Sabemos con claridade que o capitalismo ten imperado no correr dos tempos e 

segue a facelo, por esto o mundo Cooperativo ten poucos defensores e poucos sim- 

patizantes especialmente no noso sector. 

A nosa producción veríase multiplicada se os sistemas actuais fosen imitados ós 

dos nosos países veciños do mercado común. Así, as miles de toneladas importadas 

de moluscos e crustáceos anualmente polos españoles, proveñen de sociedades Coo- 

perativas, todas elas creadas xa fai anos, e é triste recoñecer, que as nosas ensena- 

das, rías, foces, praias e bancos marisqueiros non produzan o sufiente para O noso 

consumo. Pensando neso é triste ver a situación dos galegos por falla duns bos xes- 

tores e gobernantes, que non teñen capacidade política e social nin visión de futuro. 

Moitos de nós, que por experiencia distinguimos o bo do malo, dámonos perfec- 

ta conta de que a economía galega deteríorase por momentos e parece non haber 

vontade por parte dos que lles corresponde mellorala, polo visto, os nosos políticos 

preocúpanse de problemas inútiles de propaganda no exterior, de protagonismos

partidistas, de denunciar problemas de corrupción, etc., pero os sentimentos profun- dos do cidadán galego seguen sen ser atendidos. Parece que non queren escoitar cando de verdade decimo-las cousas claras, e menos ainda cando as dí un cidadán 

lles atende nin se lles apola. 

Moitos dos defectos que algúns funcionarios da nosa “XUNTA” deixan entrever son consecuencia de que moitos deles proveñen doas confrarías de pescadores e ou- tros das Irmandades de labradores ou cámaras sindicais agrarias. Lembremos que todos eles pertencían ó antigo sindicato vertical e cando tes que relacionarte con 

SUMMARY — Ashort history of the co-operative RIBEROUTES and its course in the shell-fishing sector. A eri- tique of the institution of the Guild as a model for the explotation of resources and a call to the administration to organize the sector once and for all.


